Орынбасар Төлепбергенқызы
Коңілге үміт
ұялатқан кездесулер
Премьер-Министрдің  орынбасары  Бердібек  Сапарбаев  бастаған  үкіметтік топ мүшелері облыс орталығындағы бірнеше нысанды аралап, жұмысымен танысты. Тұргындармен кездесіп, өтініш-тілектеріне құлақ түрді.
Оқушылар сарайында өткен кездесуде Бердібек Сапарбаев Мемлекет басшысы Қа- сым-Жомарт Тоқаевтың биылғы жылғы Жолдауында жүктелген міндеттердің орындалуы және соңғы 10 айдағы еліміздің негізгі әлеуметтік-экономикалық даму барысы жайлы
баяндады. Атқарылған жұмыстың нәтижесінде бүгінде экономикалық өсім 104 пайызды құрап отыр. Биыл 369 мың жаңа жұмыс орны ашылып, қазіргі таңда елдегі жұмыссыздық деңгейі 4,8 пайызға дейін төмендеген. Ол осы бағыттағы жұмыстарды жыл соңына дейін жалғастырып, бұл көрсеткішті сақтау керектігін айтты.
Бердібек Сапарбаев әлеуметтік салаға баса назар аударылып жатқанын сөз етті. Биыл бөлінген қаржының 45,2 пайызы - осы саланың үлесінде. Ал келер жылы бұл көрсет- кіш 47 пайызға дейін артады. Үстіміздегі жылдың 10 айында 2,2 млн. қазақстандыққа 243 млрд. теңге әлеуметтік жәрдемақы төленген.
Вице-премьер еліміздегі білім беру саласын дамыту мәселесіне де тоқталды. “Педагог мәртебесі туралы" Заң, білім беру жүйесін дамытудың 2025 жылға дейінгі бағдарламасы әзірленіп, мұғалімдердің қоғамдағы мәртебесін, материалдық жағдайын арттыруға баса назар аударылуда. Бердібек Сапарбаевтың айтуынша, өрендерге қазақстандық және шетелдердегі жоғары оқу орындарында грант бойынша білім алуға мүмкіндік беру керек. Осы мақсатта, келесі жылдан бастап бір мыңнан астам талантты жастың басын қосатын “Үлт үміті" акциясы қолға алынбақ.
2025 жылға дейін елімізде үшауысымды мектептер мүлдем жойылады. Өңірімізде бұл мәселенің түйіні тарқағанымен, апаттық жағдайда тұрған білім ордалары бар. Премьер- Министрдің орынбасары алдағы жылдары бұл мәселеде оңтайлы шешілетінін айтты.
Осыдан кейін Бердібек Сапарбаев тұрғындарды толғандырған сұрақтарға жауап берді. Алдымен облыстық ардагерлер кеңесінің төрағасы Ескендір Елеусізов өңірді газбен қамтамасыз ету мәселесін қозғады. “Экономиканың дамуына газдың өсері мол. Осыған орай арнайы бағдарлама әэірленді. Бірақ алдымен газбен елордамыз Нұр-Сұлтан қаласын қамтамасыз ету керек", - деген Бердібек Сапарбаев бұл өтінішті Мемлекет басшысына жеткізетінін айтты.
Ал кәсіпкерлердің атынан сөз алған Олег Иванов инвестиция тарту мен туризмді да- мыту үшін Петропавл халықаралық әуежайынан Нұр-Сұлтан қаласына қатынайтын бағыт санын арттыру қажет деген тілегін жеткізді. Рейс саны жолаушыларға байланысты екенін айтқан Бердібек Сапарбаев көсіпкерлердің де бұл жағдайдың шешілуіне атсалысуы керектігін атап өтті.
Ал облыстық мұражайлар бірлестігінің жетекшісі Гүлнәр Мұқышева өңіріміз бен қаланы дамыту үшін республикалық. халықаралық деңгейдегі іс-шараларды жиі өткізу керектігі жайлы пікірін білдірді. Мәселен, Қазақстан және Ресей Президенттерінің қатысуымен өткен өңіраралық форумның нәтижесінде қаламыз гүлденіп, түрлі нысандар бой көтөргені жайлы баяндап, мұның дарынды, өнерлі жастардың басқа өңірлерге кетуін азайтуға көмегі зор болғанын сөз етті.
- Форум, шынымен де, Петропавл қаласының дамуына оң әсөрін тигізді. Келесі жылы Абай Құнанбаевтың 175 жылдығы Семейде, Алтын орданың мерейтойы Ұлытауда, әл- Фарабидің 1150 жылдығы Отырар ауданында атап өтіледі. Осылайша, біз өңірлердің қалай дамып жатқанын көрсетуге тиіспіз. - деді Бердібек Машбекұлы.
Жұмыс сапары барысында Бердібек Сапарбаев бір жыл бұрын ашылған теннис орта- лығына да ат басын тіреді. Заманауи спорт кешенінде 300-ден астам бала жаттығады. Премьер-Министрдің орынбасары жаттықтырушылармен және өрендермен тілдесіп, ой-пікірлерін білді.
Облыстық аурухананың жұмысымен танысқан делегация міндетті әлеуметтік сақ- тандыруды енгізу мәселелері жайлы сөз қозғалған жиынға қатысты. “Дәрігерлердің қо- ғамда алатын орны ерекше. Біздің алдымызда тұрған мақсат-халыққа көрсететін медици- налық көмектің сапасын арттыру. Бұл үшін мемлекеттің көмегін пайдалануымыз керек. Материалдық-техникалық базаны нығайтып, дөрігерлерді оқытудың. кадр тапшылығын жоюдың маңызы зор", - деген Бердібек Сапарбаев денсаулық сақтау саласын дамыту бағытында ауқымды шаралар қолға алынғанын атап көрсетті.
- Үстіміздегі жылы емдеу мекемелерін қажетті құрал-жабдықтармен қамтуға үш есе көп қаржы бөлінді. Қазіргі таңда өңірде 200 маман тапшы. Ауылдық жерге баруға ниет танытқан мамандарға 1,5 млн. теңге көлемінде көтермеақы төленеді. Өткен жылы бұл мүмкіндікті 60 адам пайдаланса, биыл елді мекенге жұмысқа орналасқандардың саны тоқсанға жетті,-деді аталған саладағы жетістіктеріміз жайлы баяндаған өңір басшысы Құмар Ақсақалов.
Бердібек Сапарбаев М.Қозыбаев атындағы Солтүстік Қазақстан университетінде бел сенді студенттермен, еріктілермен кездесті. “Серпін" бағдарламасы бойынша жергілікті жоғары оқу орнында білім алып жүрген студенттер сессия аяқталарда, мерекелердің қарсаңында үйлеріне жету қиындық туғызатынын тілге тиек етті. Осы кездерде жолаушы- лардың саны артатындықтан, пойыздарға қосымша вагон тіркеу мүмкіндігі жайлы сұрады. Бердібек Сапарбаев мәселені шешуге уәде берді.
Үкіметтік топ мүшелері жуырда ашылған №25 орта мектепке де барды. Делегацияны қарсы алған облыстық білім басқармасының басшысы Гүлмира Кәрімова мен мектеп ди- ректоры Сәуле Тұрсынова білім ордасымен таныстырды. Жаңа оқу ордасының сапалы білім беріп жатқанынан хабардар болған Бердібек Машбекұлы ұжым жұмысына сәттілік тіледі.

